
᭓᭕

ᬳᬾ᭞ᬢᬸᬳᬸᬓᬸᬫ᭄ᬧᬶᬓᬸᬫ᭄ᬧᬶᬦᬶᬓᬵ᭞ᬤᬾᬦᬶᬂᬢᬢᬲ᭄ᬓᬯ᭄ᬭᬸᬳᬦ᭄᭞ᬳᬶᬚᬧᬵᬢ᭄ᬯᬦ᭄ᬲᬸᬫᬯᬹᬃ᭞ᬳᬶᬗ᭄ᬕᬶᬄᬢᬶᬢ᭄ᬬᬂᬫᬗᬶᬭᬶᬗᬂ᭟ᬫᬗ᭄ᬓᬭᬯᬶᬚᬶᬮᬶᬂᬗᬗᬶᬦ᭄᭞ᬢᬸᬳᬸᬦᬫᬦ᭄ᬓᬸᬫ᭄ᬧᬶᬳᬶᬓᬵ᭞ᬳᬶᬓᬸᬫ᭄ᬧᬶᬳᬭᬶᬲ᭄ᬲᬯᬸ

ᬭᬾ᭞ᬢᬸᬳᬸᬦᬵᬫᬦ᭄ᬓᬸᬫ᭄ᬧᬶᬇᬓᬵ᭞ᬦᬾ ᬚᬦᬶᬓᬸᬫ᭄ᬧᬶᬲᬸᬓᬵ᭞ᬳᬢ᭄ᬕᭂᬦ᭄ᬫᬺᬢ᭄ᬢᬦᬾᬇᬓᬸ᭞ᬳᬶᬗ᭄ᬕᬶᬄᬢᬶᬢ᭄ᬬᬂᬯᬦ᭄ᬢᬄᬦᬸᬦᬲ᭄᭟ᬢᬶᬢ᭄ᬬᬂᬦ᭄ᬤᬯᭂᬕ᭄ᬦᬸᬦᬲ᭄ᬧᬫᬶᬢ᭄᭞ᬢᬶᬢ᭄ᬬᬂᬲᬶᬫ᭄ᬧᬂᬭᬶᬂᬳᬶᬓ᭄ᬮᬩ᭄᭞ᬓᬮᬶᬄᬲᬋᬂᬜᬸ

ᬫ᭄ᬩᬄᬋᬓᭀ᭞ᬦᬄᬫᬚᬮᬦ᭄ᬳᬧᬂᬫ᭄ᬮᬄ᭞ᬭᬶᬂᬧᬰ᭄ᬘᬶᬫᬵᬚ᭄ᬭᭀᬦ᭄ᬳᬶᬓ᭄ᬮᬩ᭄᭞ᬲᬋᬂᬫᬧᬫᬶᬢ᭄ᬮᬸᬫᬓᬸ᭞ᬲᬫ᭄ᬧᬸᬦ᭄ᬧ᭄ᬭᬵᬧ᭄ᬢᬭᬶᬂᬧᬰ᭄ᬘᬶᬫᬵ᭟ᬳᬶᬕᬕᬓ᭄ᬢᬸᬭᬲ᭄ᬮᬶᬂᬦ᭄ᬬᬵ ᬭᬶᬲ᭄᭞ᬩ᭄ᬗᭀᬂᬩ᭄ᬮᬶᬫᬗᬦ᭄ᬢᭂᬦᬂ᭞ᬲᬫᬶᬓᬸᬦᬶᬂᬳᭂᬦ᭄ᬤᬶᬄᬓ

ᬢᭀᬦ᭄᭞ᬲᬫᬶᬕᬮᬂᬮ᭄ᬯᬶᬃᬲᬸᬯᬃᬡ᭄ᬦᬵ᭞ᬳᬶᬚᬧᬢ᭄ᬯᬦᬗᬸᬘᬧ᭄᭞ᬗᬸᬤ᭄ᬥᬩ᭄ᬮᬶᬩ᭄ᬗᭀᬂᬤᬶᬢᬸ᭞ᬦᬸᬦᬲ᭄ᬲᬋᬂᬳᬸᬫᬜ᭄ᬚᬶᬗᬵ᭟ᬘᬸᬡ᭄ᬥᬸᬓ᭄ᬳᬶᬓ᭄ᬮᬩ᭄ᬫᬗ᭄ᬓᬶᬦ᭄᭞ᬳᬶᬓ᭄ᬮᬩ᭄ᬳᬮᭀᬦ᭄ᬗᬦ᭄ᬤᬶᬓᬵ᭞ᬅᬢ᭄ᬫᬵᬧᬭᬦᬸᬫᬾᬭᬾᬓᬾ

ᬭᬸᬫᭀᬚᭀᬕ᭄ᬢᬦ᭄ᬧᬭᬭᬧᬦ᭄᭞ᬳᬶᬚᬧᬵᬢ᭄ᬯᬦ᭄ᬳᬗᬸᬘᬧ᭄᭞ᬢᬶᬢ᭄ᬬᬂᬩᭀᬬᬳᬢ᭄ᬫᬭᬯᬸᬄ᭞ᬢᬶᬢ᭄ᬬᬂᬯᬦ᭄ᬢᬄᬓᭂᬮᬩ᭄ᬓᭂᬮᬩ᭄᭟ᬢᬩᬾ ᬢᬶᬢ᭄ᬬᬂᬦᬾᬦᬾ ᬫᬗ᭄ᬓᬶᬦ᭄᭞ᬦᬫ᭄ᬩᬢ᭄ᬦᬵᬫᬦ᭄ᬓᭂᬮᬩ᭄ᬳᬶᬓᬵ᭞ᬢᬦ᭄ᬧᬸᬭᬸᬦ᭄ᬲᬮ᭄ᬯᬶᬃᬰ

ᬩ᭄ᬥᬦᬾ᭞ᬇᬓᬸᬋᬓᭀᬦᬵᬫᬦ᭄ᬓᭂᬮᬩ᭄᭞ᬳᬶᬓ᭄ᬮᬩ᭄ᬭᬭᬶᬦ᭄ᬗᬦ᭄ᬤᬶᬓᬵ᭞ᬢᬸᬳᬸᬦᬵᬫᬦ᭄ᬓᭂᬮᬩᬶᬓᬸ᭞ᬯ᭄ᬭᬸᬄᬘᬳᬶᬦᬾ ᬓᬮᬶᬦ᭄ᬢᬂ᭟ᬓ᭄ᬮᬩ᭄ᬫᬶᬲᬸᬓᬭᬶᬂᬘᬳᬶ᭞ᬫᬺᬢ᭄ᬢᬧ᭄ᬢᬂᬢ᭄ᬕᭂᬦ᭄ᬳᬶᬓᬵ᭞ᬳᬶᬚᬧᬵᬢ᭄ᬯᬦ᭄ᬭᬶᬲ᭄ᬳᬢᬹᬭᬾ᭞ᬢᬶᬢ᭄ᬬᬂᬦ᭄ᬤᬯᭂᬕ᭄ᬯ

ᬦ᭄ᬢᬄᬦᬸᬦᬲ᭄᭞ᬲᬧᬳᬶᬘᬦ᭄ᬳᬶᬓ᭄ᬮᬩ᭄᭞ᬓᬮᬶᬄᬢᬶᬢ᭄ᬬᬂᬧᬫᬶᬢ᭄ᬥᬸᬫᬸᬦ᭄᭞ᬫᬫ᭄ᬥᭂᬓ᭄ᬳᬶᬩᬸᬬᬸᬢ᭄ᬳᬶᬓᬵ᭟ᬚᬮᬜ᭄ᬘᬳᬶᬳᬧᬂᬩ᭄ᬘᬶᬓ᭄᭞ᬧᬸᬭᬶᬦ᭄ᬳᬶᬩᬸᬬᬸᬢ᭄ᬭᬶᬂᬫᬥ᭄ᬬᬵ᭞ᬓᬮᬶᬄᬲᬋᬂᬧᬜᬸᬫ᭄ᬩᬳᬾ᭞ᬮᬸᬫᬓᬸᬲᬋᬂᬓᬢ᭄ᬗᬄ᭞

ᬲᬫ᭄ᬧᬸᬦ᭄ᬭᬯᬸᬄᬭᬶᬂᬫᬥ᭄ᬬ᭞ᬳᬶᬕᬕᬓ᭄ᬢᬸᬭᬲᬦ᭄ᬥᬸᬮᬸ᭞ᬩ᭄ᬗᭀᬂᬕᬯᭀᬓ᭄ᬫᬗᬢᭀᬦᬂ᭟ᬳᬶᬕᬕᬓ᭄ᬢᬸᬭᬲ᭄ᬮᬶᬂᬦ᭄ᬬᬵᬭᬶᬲ᭄᭞ᬩ᭄ᬗᭀᬂᬩ᭄ᬮᬶᬦᬾ ᬓᬮᬶᬯᬢ᭄᭞ᬲᬬᬦ᭄ᬮ᭄ᬯᬶᬄᬲᬫᬶᬓᬢᭀᬦ᭄᭞ᬯᬾᬱ᭄ᬫᬦᬾ ᬮ᭄ᬯᬶᬄ

